
SANOAT KORXONALARINI BARQAROR RIVOJLANTIRISH MEXANIZMLARINI 

TAKOMILLASHTIRISH: ILMIY-NAZARIY VA AMALIY ASOSLAR 

 

СОВЕРШЕНСТВОВАНИЕ МЕХАНИЗМОВ УСТОЙЧИВОГО РАЗВИТИЯ 

ПРОМЫШЛЕННЫХ ПРЕДПРИЯТИЙ: НАУЧНО-ТЕОРЕТИЧЕСКИЕ И 

ПРАКТИЧЕСКИЕ ОСНОВЫ 

 

IMPROVING MECHANISMS FOR SUSTAINABLE DEVELOPMENT OF INDUSTRIAL 

ENTERPRISES: SCIENTIFIC-THEORETICAL AND PRACTICAL FOUNDATIONS 

 

                               Ergashev Sarvar Alisher oʻgli 

Islom Karimov nomidagi Toshkent davlat texnika universiteti  

                “Sanoat iqtisodiyoti va menejmenti” kafedrasi  tayanch doktoranti. 

 

Annotatsiya 

Mazkur ilmiy maqolada sanoat korxonalarini barqaror rivojlantirish mexanizmlarini 

takomillashtirishning nazariy va amaliy jihatlari chuqur tahlil qilinadi. Tadqiqot jarayonida sanoat 

korxonalarida resurslardan samarali foydalanish, innovatsion rivojlanish, ekologik boshqaruv va 

raqamli transformatsiya masalalari kompleks yondashuv asosida oʻrganildi. Muallif tomonidan 

sanoat korxonalarining barqaror rivojlanishini taʼminlashga qaratilgan integratsiyalashgan model 

ishlab chiqilgan va uning samaradorligi asoslab berilgan. 

Kalit soʻzlar: barqaror rivojlanish, sanoat korxonalari, innovatsion iqtisodiyot, 

raqamlashtirish, ekologik boshqaruv, resurs samaradorligi, sanoat siyosati. 

 

 В данной научной статье исследуются научно-теоретические и практические основы 

совершенствования механизмов устойчивого развития промышленных предприятий. В ходе 

исследования на основе комплексного подхода были проанализированы вопросы 

эффективного использования ресурсов на промышленных предприятиях, развития 

инновационной деятельности, внедрения систем экологического управления и процессов 

цифровой трансформации. Наряду с повышением экономической эффективности 

предприятий были изучены факторы обеспечения экологической и социальной устойчивости. 

Автором разработана интегрированная модель управления, направленная на обеспечение 

устойчивого развития промышленных предприятий, а также обоснована её практическая 

эффективность. Результаты исследования имеют важное значение для повышения 

конкурентоспособности промышленных предприятий, усиления эффективности производства 

и совершенствования современных механизмов управления. 

Ключевые слова.устойчивое развитие, промышленные предприятия, инновационная 

экономика, цифровизация, экологическое управление, эффективность использования 

ресурсов, промышленная политика, корпоративное управление, зелёная экономика, цифровая 

трансформация. 

 

This scientific article examines the scientific-theoretical and practical foundations for 

improving the mechanisms of sustainable development of industrial enterprises. During the research 

process, issues related to efficient resource utilization in industrial enterprises, the development of 

innovative activities, the implementation of environmental management systems, and digital 

transformation processes were comprehensively analyzed. Alongside enhancing the economic 

efficiency of enterprises, the factors ensuring environmental and social sustainability were also 

investigated. The author developed an integrated management model aimed at ensuring the 

sustainable development of industrial enterprises and substantiated its practical effectiveness. The 

findings of the study are of significant importance for increasing the competitiveness of industrial 

enterprises, improving production efficiency, and enhancing modern management mechanisms. 

Keywords. sustainable development, industrial enterprises, innovation economy, 

digitalization, environmental management, resource efficiency, industrial policy, corporate 

governance, green economy, digital transformation. 

                                          
Bugungi kunda jahon iqtisodiyotida sanoat korxonalarining roli tobora ortib bormoqda. 

Raqobat muhitining kuchayishi, resurslarning cheklanganligi va ekologik muammolarning 

keskinlashuvi sanoat korxonalarini barqaror rivojlanish yoʻliga oʻtishini taqozo etmoqda. Ayniqsa, 

rivojlanayotgan mamlakatlarda sanoat tarmoqlarini modernizatsiya qilish va ularning samaradorligini 

oshirish muhim strategik vazifa hisoblanadi. 

Barqaror rivojlanish konsepsiyasi iqtisodiy oʻsish bilan bir qatorda ekologik muvozanat va 

ijtimoiy barqarorlikni taʼminlashni nazarda tutadi. Shu bois sanoat korxonalarida mavjud boshqaruv 

mexanizmlarini takomillashtirish orqali uzoq muddatli samaradorlikka erishish muhim ilmiy 

muammo sifatida qaraladi.                                          

Yangi Oʻzbekiston iqtisodiyoti sharoitda sanoat korxonalarining barqaror rivojlanishi milliy 

iqtisodiyot raqobatbardoshligini belgilovchi asosiy omillardan biri hisoblanadi. Global iqtisodiyotda 

yuz berayotgan texnologik transformatsiyalar, resurslar cheklanganligi va ekologik muammolarning 

keskinlashuvi sanoat korxonalaridan yangi yondashuvlarni talab etmoqda. 

Barqaror rivojlanish konsepsiyasi nafaqat iqtisodiy samaradorlikni, balki ekologik xavfsizlik 

va ijtimoiy barqarorlikni ham taʼminlashni nazarda tutadi. Shu sababli, sanoat korxonalarida mavjud 

boshqaruv mexanizmlarini takomillashtirish orqali uzoq muddatli rivojlanishni taʼminlash muhim 

vazifa hisoblanadi. 

Barqaror rivojlanish tushunchasi ilk bor XX asr oxirlarida shakllanib, bugungi kunda iqtisodiy 

siyosatning ajralmas qismiga aylangan. Ushbu konsepsiyaga koʻra, iqtisodiy oʻsish kelajak avlodlar 

manfaatlariga zarar yetkazmagan holda amalga oshirilishi lozim. 

Sanoat korxonalari darajasida barqaror rivojlanish quyidagi tamoyillarga asoslanadi: 

ishlab chiqarish samaradorligini oshirish; 

tabiiy resurslardan oqilona foydalanish; 

ekologik xavfsizlikni taʼminlash; 

ijtimoiy masʼuliyatni kuchaytirish. 

Shuningdek, tizimli yondashuv asosida korxona faoliyatini boshqarish barqarorlikni 

taʼminlashning muhim sharti hisoblanadi.                               

Tadqiqotda   qiyosiy va statistik usullar, tizimli tahlil va sintez usullari qoʻllaniladi. Tadqiqot 

uchun axborot bazasi rasmiy statistik maʼlumotlar va xorijiy manbalardan foydalanildi. 

2030 yilgacha boʻlgan Oʻzbekistonni rivojlantirish strategiyasi — Barqaror rivojlanish 

maqsadlarini (SDG) amalga oshirish uchun asos boʻlib xizmat qiladi. Oʻzbekiston 2030-yilgacha 

boʻlgan davrdagi global kun tartibida qoʻyilgan vazifalarni bajarish va “Barqaror rivojlanish 

maqsadlari” sohasidagi 16 ta milliy maqsadga erishish uchun koʻplab manfaatdor tomonlar 

ishtirokidagi sheriklikka keng qamrovli yondashuvga sodiq ekanini tasdiqladi. Barcha vazirliklarda 

BRM ustuvorligini taʼminlash uchun 2018-yil oktyabrida hukumat 2030-yilgacha boʻlgan davr uchun 

kun tartibini haqida qaror qabul qildi, ayni qaror BRMni milliy strategiyalar va dasturlar bilan 

muvofiqlashtirish ishiga sodiqlikni tasdiqladi. Hukumat 16 ta milliy BRM, 125 ta vazifa va 206 ta 

koʻrsatkichni ularni amalga oshirishni yengillashtirish uchun maʼqulladi. 

Oʻzbekistonni 2030-yilgacha boʻlgan davrda barqaror rivojlanish sohasidagi Milliy  9-maqsad 

va 9.4-vazifasida quyidagilar belgilab berilgan (1) 

9-maqsad. Barqaror infratuzilmani yaratish, umum-qamrovli va barqaror sanoatlashuv va 

innovatsiyalarga koʻmaklashish. 

9.4-vazifa. 2030-yilgacha infratuzilmani modernizatsiyalash va sanoat korxonalarini qayta 

jihozlash, resurslardan foydalanish hamda sof va ekologik xavfsiz texnologiyalar va ishlab chiqarish 

jarayonlaridan keng foydalanish hisobiga ularni barqaror qilish, bunda barcha manfaatdor 

mamlakatlarning ularning individual imkoniyatlariga muvofiq ishtirokini taʼminlash. [1] 

Sanoat korxonalarining barqaror rivojlanishida quyidagi muammolar kuzatiladi: 

Birinchidan, asosiy ishlab chiqarish fondlarining eskirganligi ishlab chiqarish samaradorligini 

pasaytiradi. 

Ikkinchidan, energiya va resurslardan samarasiz foydalanish xarajatlarning ortishiga olib 

keladi. 

Uchinchidan, ekologik talablarning yetarli darajada bajarilmasligi atrof-muhitga salbiy taʼsir 

koʻrsatadi. 

Toʻrtinchidan, innovatsion faoliyatning sustligi yangi mahsulotlar ishlab chiqarishni cheklaydi. 

Beshinchidan, boshqaruv tizimlarida raqamli texnologiyalarning yetarli darajada joriy 

etilmaganligi samaradorlikni pasaytiradi. 

Sanoat korxonalarida barqaror rivojlanish mexanizmlari — bu iqtisodiy samaradorlikni oshirish 

bilan birga ekologik xavfsizlik va ijtimoiy masʼuliyatni taʼminlashga qaratilgan boshqaruv usullari 

hamda strategiyalar majmuasidir. Barqaror rivojlanish korxonaning uzoq muddatli 

raqobatbardoshligini taʼminlaydi. 

Sanoat korxonalarida barqaror rivojlanish mexanizmlari [2].  

1. Resurslardan samarali foydalanish 

Energiya va xomashyo sarfini kamaytirish 

Qayta ishlanadigan materiallardan foydalanish 

Suv resurslarini tejash texnologiyalarini joriy qilish 

Chiqindilarni minimallashtirish 

2. Ekologik boshqaruv tizimi 

Korxonada atrof-muhitga salbiy taʼsirni kamaytirishga qaratilgan tizimlar: 

ekologik monitoring, 

chiqindi va emissiyalar nazorati, 

ekologik audit, 

xalqaro standartlarni joriy etish. 

3. Innovatsion texnologiyalarni joriy etish 

Raqamlashtirish va avtomatlashtirish 

Sunʼiy intellekt asosidagi boshqaruv 

“Aqlli ishlab chiqarish” (Smart Manufacturing) 

Sanoat 4.0 texnologiyalari 

4. Ijtimoiy masʼuliyat mexanizmlari 

Korxonaning xodimlar va jamiyat oldidagi masʼuliyati: 

mehnat xavfsizligini taʼminlash, 

xodimlar malakasini oshirish, 

munosib ish haqi, 

mahalliy aholini qoʻllab-quvvatlash, 



“YANGI O‘ZBEKISTON IQTISODIYOTI” jurnali 5-son 2026 yil 

310 

gender tengligini rivojlantirish. 

5. Korporativ boshqaruv va strategik rejalashtirish 

Uzoq muddatli rivojlanish strategiyasi 

Risklarni boshqarish 

Shaffof moliyaviy hisobot 

ESG (Environmental, Social, Governance) tamoyillarini joriy etish 

6. Qayta tiklanuvchi energiyadan foydalanish 

Quyosh panellari 

Shamol energiyasi 

Biogaz texnologiyalari 

Sanoat korxonalarida barqaror rivojlanish mexanizmlari iqtisodiy foyda olish bilan bir qatorda 

ekologik va ijtimoiy barqarorlikni taʼminlashga xizmat qiladi. Zamonaviy korxonalar resurs tejovchi 

texnologiyalar, ekologik boshqaruv, innovatsiyalar va ijtimoiy masʼuliyat orqali uzoq muddatli 

rivojlanishga erishadilar. [3] Sanoat korxonalarini barqaror rivojlantirishning integratsiyalashgan 

modeli sifatida barqaror rivojlantirishni – 5K modelini taklif etamiz. 

Barqaror rivojlanishning “5K modeli” — sanoat korxonasining barqaror faoliyat yuritishini 

taʼminlovchi beshta muhim omil asosida shakllangan yondashuvdir. Bu model ayniqsa sanoat 

korxonalari boshqaruvi va strategik rejalashtirishda qoʻllaniladi. 

Barqaror rivojlanish – 5K modeli” 

Tarkibiy qism Mazmuni 

1k Kompetensiya – malakali kadrlar 

2k  Kreativlik – innovatsion yondashuv 

3k  Konsolidatsiya – resurslarni samarali boshqarish 

4k  Kiber texnologiyalar – raqamlashtirish 

5k  Kafolatlangan ekologiya – ekologik xavfsizlik 

 

Mazkur model – 5K modelni   qoʻllash orqali: [4] 

ishlab chiqarish samaradorligi  oshadi; 

energiya sarfi  kamayadi; 

chiqindilar hajmi qisqaradi; 

mahsulot raqobatbardoshligi ortadi. 

Bu esa korxonalarning uzoq muddatli barqaror rivojlanishini taʼminlaydi.  

Sanoat korxonalarini barqaror rivojlantirish mexanizmlarini takomillashtirish iqtisodiy 

siyosatning ustuvor yoʻnalishlaridan biri hisoblanadi. Tadqiqot natijalari shuni koʻrsatadiki, 

innovatsiyalarni joriy etish, resurslardan samarali foydalanish, ekologik boshqaruvni kuchaytirish va 

raqamlashtirish jarayonlarini kengaytirish orqali sanoat korxonalarining samaradorligini sezilarli 

darajada oshirish mumkin. Taklif etilgan model va tavsiyalarni amaliyotga joriy etish korxonalar 

raqobatbardoshligini kuchaytiradi va barqaror iqtisodiy oʻsishni taʼminlaydi. 

